
ՀՈՂԱՄԱՍԻ ՆՎԻՐԱՏՎՈՒԹՅՈՒՆՆ ԸՆԴՈՒՆԵԼՈՒ, ԳՈՒՅՔ ԱՄՐԱՑՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏՐԱՄԱԴՐԵԼՈՒ ՄԱՍԻՆ 
ՀՀ կառավարության որոշման նախագծի
ՀՀ ՏԿԵՆ պետական գույքի կառավարման կոմիտե է դիմել ՀՀ կրթության, գիտության, մշակույթի և սպորտի նախարարությունը (այսուհետ՝ Նախարարություն), որով  տեղեկացվել է, որ ՀՀ կառավարության  25.03.2021թ. N397-Ն որոշմամբ ՀՀ Արմավիրի մարզի Արաքս համայնքի Ջրառատ գյուղում ծանրամարտի մարզադահլիճ կառուցելու նպատակով ՀՀ քաղաքաշինության կոմիտեին (այսուհետ՝ Կոմիտե) հատկացվել է գումար նախագծանախահաշվային փաստաթղթերի կազմման համար։ Հետագայում 18.11.2021թ. N1898-Ն որոշման համաձայն՝ Կոմիտեին հատկացվել է լրացուցիչ գումար Սիմոն Մարտիրոսյանի անվան ծանրամարտի մարզադահլիճի կառուցման նպատակով։ Կոմիտեի կողմից իրականացվել են շինարարական աշխատանքներ, որոնք գտնվում են ավարտական փուլում։ Մարզադահլիճը կառուցվել է Արաքս համայնքի սեփականությունը հանդիսացող հողամասի վրա։ Արաքս համայնքի ավագանու  12.12.2023թ. N216-Ա որոշման համաձայն՝ համայնքի սեփականություն հանդիսացող հողամասը համայնքը նվիրելու է Հայաստանի Հանրապետությանը։ 
Նախարարությունը տրամադրել է Համայնքի սեփականությունը հանդիսացող հողամասը Հայաստանի Հանրապետությանը որպես նվիրատվություն ընդունելու վերաբերյալ Արաքս համայնքի ավագանու որոշումը և հողամասի վկայականի (N23072020-04-0065 գաղտնաբառը՝ X4XIQBHGBCNL) պատճենը՝ միաժամանակ առաջարկելով հողամասի վրա կառուցված մարզադահլիճը  սահմանված կարգով ընդունելու Կոմիտեից՝ որպես Հայաստանի Հանրապետության սեփականություն և այն հետագայում անժամկետ անհատույց օգտագործման իրավունքով տրամադրել «Երևանի  ծանրամարտի ՄՊՄԴ»  ՊՈԱԿ-ին:
Հիմք ընդունելով Արաքս համայնքի ավագանու կողմից կայացված որոշումը և Նախարարության առաջարկությունը՝ ներկայացված նախագծով առաջարկվում է ընդունել  Հայաստանի Հանրապետության Արմավիրի մարզի Արաքս համայնքի սեփականությունը հանդիսացող Իսահակյան փողոց 5 հասցեում գտնվող 0.12  հեկտար մակերեսով հողամասի (այսուհետ՝ Գույք) (անշարժ գույքի նկատմամբ իրավունքների պետական գրանցման վկայական՝ N23072020-04-0065) նվիրատվությունը Հայաստանի Հանրապետությանը և այն ամրացնել Կոմիտեին, ինչպես նաև իրականացնել  կառուցված  մարզադահլիճի նկատմամբ Հայաստանի Հանրապետության սեփականության իրավունքի գրանցում և ամրացնել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին, որից հետո միայն որպես մեկ ամբողջական գույք անհատույց օգտագործման իրավունքով տրամադրել «Երևանի ծանրամարտի մանկապատանեկան մարզադպրոց» պետական ոչ առևտրային կազմակերպությանը։
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետ կառավարման, արդյունավետության և գրավչության բարձրացմանը,  միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ Հայաստանի Հանրապետության Արմավիրի մարզի Արաքս համայնքի Իսահակյան փողոց 5 հասցեում գտնվող 0.12  հեկտար մակերեսով հողամասը ՀՀ ՏԿԵՆ պետական գույքի կառավարման կոմիտեին ամրացնելը բխում է ՀՀ կառավարության  2021-2026թթ. ծրագրի պահանջներից։

